
Situaziun generala: In current aut
maina in disturbi sur il territori al-
pin. La zona da precipitaziuns che
fa part dal disturbi arriva suenter
mezdi al nord da las Alps.
Oz: L’avantmezdi per part anc su-
legliv, alura pli e pli surtratg.
La saira in zic plievgia,
cunfin da naiv 1900 fin
2200 meters. Sid da las
Alps ed Engiadina: La
damaun anc sulegliv,
vers saira pli e pli surtratg e da
notg plievgia.
Prognosa: Venderdi surtratg,
mintgatant plievgia. Sonda fur-
maziuns da nivels, mo pauc su-
legl. Dumengia detg sulegliv, en
las Alps favugn. Sid: Sonda e du-
mengia surtratg e plievgius.

■ L’AURA

Fin d’emna cun plitost pauc sulegl

La geologia difficila tar la Neat chaschuna custs supplementars. KEYSTONE

Il cussegl naziunal ha sutter-
rà ils protocols supplemen-
tars per la convenziun da las
Alps. Cun 102 encunter 76
vuschs e nov abstenziuns ha el
refusà per la segunda giada
d’entrar en il project da vota-
ziun. Cun quai è la fatschenta
definitiv giud maisa. La con-
venziun da las Alps è ina cunve-

gna furmala per la protecziun
da las Alps. Ad ella appartegnan
la Svizra, la Germania, l’Au-
stria, la Frantscha, l’Italia, la
Slovenia, il Signuradi dal Liech-
tenstein, Monaco e l’UE. La
gronda maioritad dals com-
members ha ratifitgà ils proto-
cols supplementars, tranter au-
ter era l’Austria.

Nagina convenziun da las Alps

■ (lq) In dils davos dis da ca-
tscha 2010 ha Hubert Caduff da
Schnaus sittau in taur da siemi
el territori da Pigniu. Ei se-

tracta d’in taur da diesch cun
ina peisa da 151 kg. Dapli che
quater uras ei il taur vegnius
tratgs cun sugas dalla val siado-

ra! Igl ei stau in eveniment spe-
cial e bi che Hubert e ses gidon-
ters vegnan buc aschispert ad
emblidar.

Cletg da catscha per Hubert Caduff da Schnaus
MAD

DA LUCAS DEPLAZES

Tgi che astga viver in
pèr decennis fa per-

senn: Tgi di oz aunc Vus
als geniturs? Ins ha sbassau
il sochel, ulivau ils scalems
e scursaniu la distanza den-
ter affons e geniturs, denter
affons ed educaturs. Ils af-
fons numnan la mumma
magari Regi ni Ursi, fan ta-
tàs ad ella, dattan ad ella
dil Ti e da capiergna. Ei
dat negin cau da famiglia
pli. L’emancipaziun dalla
dunna ha fatg flucs cun
caus. Las structuras tradi-
ziunalas da famiglia ein
sgurdinadas. Ils vegls ve-
gnan separai, la mesadad
dils giuvens sesparta.

Nus schevan bunamein
alla mesadad dil vitg

aug ni onda. Parents segi-
davan. Igl aug Rest era ina
autoritad singulara. L’onda
Tina saveva adina tut, ella
cumandava las fiastas e
procurava che spus e spusa
dormien buca sut il me-
dem tetg la notg avon l’en-
zinnaziun. Oz di Silvia a
siu frar, che tes pigns di-
tgien lu forsa buc onda a
mi, da quei da tschels
onns, quellas «Tantelis»
cun schuba liunga, nera.
Oz ein las schubas cuortas
e las combas liungas, las
caultschas stretgas, stretgas
ch’ellas nodien gie giu il ta-
pun.

Il scolast era tutsavieivels,
l’autoritad publica, la

mesira dalla savida. Paupra
tgi che dubitava da sia
sabientscha, tschentava da-
mondas. Il fest coller –
perliung sin duas guottas,
sur la tabla nera – gliez fa-
geva tema. Scolastas devi
strusch, silpli muniessas.
Oz han scolastas plitost il
plaid el capetel, ils affons
ein pli avanzai che pli baul.
Oz han scolasts e scolastas
tema. Visitava «Landjäger»
Bundi cun siu tgaun sc’in
luv nies vitg, mava el

ell’ustria dalla Greina tier
l’onda Leina, nus stevan
davos la geina. Oz va la
polizia en dus, cun auto
alv, gas lacrimogen en salv
e sto magari proteger la ca-
vazza cunter dracca da
crappa.

Las baselgias eran plei-
nas. Igl augsegner era il

sur Maurus ni sur Berther
– ch’ins deva ad els dils
«Els». Oz di ins il prè, ni
semplamein il Francestg.
«Els» ein bunamein svani.
Vevan nus creisma, vegne-
va la baselgia ornada to-
chen sum. In grond artg da
dascha e flurs fageva ad
uestg Christianus honur.
Ils carschi s’enschanuglia-
van. Oz astga in uestg
strusch esser catolics pli,
schiglioc paupra ti! Da nies
temps pudevan las giuvnas
pleivs strusch suenter da
construir novas baselgias
ellas aglomeraziuns. La dis-
cussiun davart fuormas e
refuormas para da stin-
schentar la buna nova digl
evangeli. Denton ein las
baselgias sesvidadas brava-
mein, ch’ellas seigien lu ca-
tolicas ni reformadas.

Studiosis da suenter
l’uiara han fatg barlot,

dismess tradiziuns ed auto-
ritads, stuschau a cantun
etica e morala ed entschiet
il marsch tras las institu-
ziuns. Els han celebrau la
realisaziun da sesezs sco in
diu, la cuminonza ha pitiu.
Denton ein biars daventai
babs e tats, mummas e tat-
tas, secasai en ina conforta-

bla posiziun cun brava
pensiun e decreteschan in
scamond sin l’auter. In cus-
seglier federal entupav’ins
cun ault respect. Oz ei el
semplamein il Murezi ni la
Doris.

Drogas e la pérla enco-
nuschevan nus buca

pli baul.

Pli e pli legias ti ch’il To-
ni dalla Vrena seigi

morts tschell’jamna, sa-
traus e rugalaus vi tut el pli
stretg ravugl familiar. Siu
contuorn ha gnanc saviu
prender cumiau. A Berna
giavischa pli che la mesa-
dad ina fin ella fossa
communabla. A Turitg gia-
vischan varga 80% ina cre-
maziun. Pli baul strusch
imaginabel.

Talas midadas ein signa-
das dils temps, dils

temps che semidan e nus
cun els. Fatala ei la televi-
siun, brutals igl internet.
Tals mieds da massa –
ch’existevan insumma buca
pli baul – fuorman veta e
cardientscha. La televisiun
dominescha la sfera fami-
liara dalla sera, munta qua-
si la nova sontga scartira.
Igl internet – ina invenziun
fascinonta-surmenonta –
nivellescha il patratg, uni-
formescha la veta, dat si
ina massa problems che
nus vevan pli baul buc.

Il respect enviers la scaffi-
ziun, enviers la veta hu-

mana ei sesminuius, las va-
lurs ein semidadas, sclavi-
nadas, autras han priu tier.
Ils secturs socials e medici-
nals ei fenomenals. Il rap
quenta, la reclama camon-
da, la vanadad vegn glorifi-
cada. Il luv vala dapli che
la nuorsa. Ins fa oz in pop!
La veta humana vegn de-
gradada pli e pli ad in pro-
duct, in product che pro-
ducescha – consumescha e
svanescha, ch’ins sa buca
pli nua.

Midadas
■ COLUMNA

